
ԵՐԵՎԱՆ ՔԱՂԱՔԻ ԱՎԱԳԱՆՈՒ 2026 ԹՎԱԿԱՆԻ ԱՊՐԻԼԻ 21-Ի Հ.539-Ա ՈՐՈՇՄԱՆ 

ԿԱՏԱՐՈՒՄՆ ԱՊԱՀՈՎԵԼՈՒ, ՄՅԱՍՆԻԿՅԱՆ ՊՈՂՈՏԱ Հ.53/8 ՀԱՍՑԵՈՒՄ 

ԳՏՆՎՈՂ ՀՈՂԱՄԱՍԻ ՆՊԱՏԱԿԱՅԻՆ ԵՎ ԳՈՐԾԱՌՆԱԿԱՆ 

ՆՇԱՆԱԿՈՒԹՅՈՒՆՆԵՐԸ ՍԱՀՄԱՆԵԼՈՒ ՄԱՍԻՆ 

 
        Վարչական ակտի ընդունման համար հիմք է հանդիսացել «Երևանի էլեկտրա-

տրանսպորտ» ՓԲԸ-ի տնօրենի ժամանակավոր պաշտոնակատար Սարգիս Բեջանյանի 

դիմումը՝ Մյասնիկյան պողոտա հ.53/8 հասցեի «Երևանի էլեկտրատրանսպորտ» ՓԲԸ-ի 

հաշվեկշռում գտնվող հ.19 քարշի ենթակայանի զբաղեցրած հողամասի նպատակային և 

գործառնական նշանակությունները փոխելու մասին: 

       Հարցի քննարկման համար հիմք է հանդիսացել Երևան քաղաքի ավագանու 2026 

թվականի ապրիլի 21-ի հ.539-Ա որոշումը: 

   Հայաստանի Հանրապետության Երևան քաղաքի ավագանու 2024 թվականի 

սեպտեմբերի 10-ի հ.204-Ն որոշմամբ հաստատված Երևան քաղաքի գլխավոր 

հատակագծում ամրագրված պայմանական նշանների համաձայն՝ քննարկման 

ներկայացված հողամասը գտնվում է  բնակավայրերի նպատակային նշանակության՝ այլ 

հողերի /գործառնական նշանակության/ գոտում։       

   Երևան քաղաքի ավագանու 2026 թվականի ապրիլի 21-ի հ.539-Ա որոշմամբ 

Մյասնիկյան պողոտա հ.53/8 հասցեի «Երևանի էլեկտրատրանսպորտ» ՓԲԸ-ի 

հաշվեկշռում գտնվող հ.19 քարշի ենթակայանի զբաղեցրած 518.64քմ մակերեսով 

հողամասի նպատակային նշանակությունը «բնակավայրերի» հողերի կատեգորիայից 

փոխադրվել է «էներգետիկայի, կապի, տրանսպորտի և կոմունալ ենթակառուցվածքների և 

էներգետիկայի» հողերի կատեգորիա: 

    Ղեկավարվելով  «Երևան  քաղաքում  տեղական ինքնակառավարման  մասին» օրենքի 

37-րդ հոդվածով, «Վարչարարության հիմունքների և վարչական վարույթի մասին» օրենքի 

3-րդ, 53-րդ, 59-րդ և 60-րդ հոդվածներով, Հայաստանի Հանրապետության հողային 

օրենսգրքի 7-րդ հոդվածի 4-րդ և 5-րդ մասերով, ՀՀ կառավարության 2011թ. դեկտեմբերի 

29-ի  հ.1920-Ն որոշմամբ, հաշվի առնելով Երևանի քաղաքապետարանի աշխատակազմի 

ճարտարապետության և քաղաքաշինության վարչության հ.Ն/32867-25 եզրակացությունը.  

       1. Մյասնիկյան պողոտա հ.53/8 հասցեի «Երևանի էլեկտրատրանսպորտ» ՓԲԸ-ի 

հաշվեկշռում գտնվող հ.19 քարշի ենթակայանի զբաղեցրած 518.64քմ մակերեսով 

հողամասի նպատակային նշանակությունը, Երևան քաղաքի ավագանու 2026 թվականի 

ապրիլի 21-ի հ.539-Ա որոշման համապատասխան, սահմանել էներգետիկայի, կապի, 

տրանսպորտի և կոմունալ ենթակառուցվածքների օբյեկտների հողերի, իսկ գործառնական 

նշանակությունը՝ Հայաստանի   Հանրապետության    կառավարության   2011  թվականի   

դեկտեմբերի   29-ի հ.1920-Ն որոշմամբ հաստատված կարգի 25-րդ կետի 2-րդ ենթակետի 

համաձայն՝ էներգետիկայի օբյեկտների: 

      2.Հողամասի նկատմամբ փոխված նպատակային և գործառնական 

նշանակություններով իրավունքները ենթակա են պետական գրանցման Հայաստանի 

Հանրապետության կադաստրի կոմիտեում: 

      3. Սույն որոշումը կարող է վարչական կարգով բողոքարկվել Երևանի քաղաքապետին 

կամ դատական  կարգով Հայաստանի Հանրապետության վարչական դատարան՝ դրա ուժի 

մեջ մտնելու օրվանից երկամսյա ժամկետում։ 

      4. Սույն որոշման կատարման կազմակերպումն ու պատասխանատվությունը դնել 

Երևանի քաղաքապետարանի աշխատակազմի անշարժ գույքի կառավարման, 

ճարտարապետության և քաղաքաշինության վարչությունների պետերի վրա: 

      5. Որոշման կատարման ընթացքի նկատմամբ հսկողությունն ապահովում է Երևանի 

քաղաքապետարանի աշխատակազմի ղեկավար։ 

 

 

ՏԻԳՐԱՆ ԱՎԻՆՅԱՆ  
 

 




